
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 6-Ի N 29 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 —————————————————————————————————————————————————————————————
 
1. Հայաստանի Հանրապետության կառավարության 2017 թվականի հուլիսի 6-ի «Հայաստանի Հանրապետության մարզերի 2017-2025 թվականների զարգացման ռազմավարություններին հավանություն տալու մասին» թիվ 29 արձանագրային որոշման մեջ կատարել հետևյալ լրացումը.
<<Հայաստանի Հանրապետության մարզպետներին`
[bookmark: _GoBack]յուրաքանչյուր տարվա համար մշակել զարգացման ռազմավարության իրականացման տարեկան գործունեության ծրագիրը և այն մինչև տվյալ տարվա փետրվարի 15-ը ներկայացնել Հայաստանի Հանրապետության տարածքային կառավարման և զարգացման նախարարի հաստատմանը։ 2018 թվականի զարգացման ռազմավարության իրականացման տարեկան գործունեության ծրագիրը ներկայացնել մինչև սույն թվականի ապրիլի 15-ը>>:












ՀԻՄՆԱՎՈՐՈՒՄ
 «Հայաստանի Հանրապետության կառավարության 2017 թվականի հուլիսի 6-ի N 29 արձանագրային որոշման մեջ լրացում կատարելու մասին» ՀՀ կառավարության արձանագրային որոշման նախագծի ընդունման

1. Անհրաժեշտությունը  
Հայաստանի Հանրապետության կառավարության կողմից 2017 թվականի հուլիսի 6-ին հավանության է արժանացել «Հայաստանի Հանրապետության մարզերի 2017-2025թթ. զարգացման ռազմավարություններին հավանություն տալու մասին» թիվ 29 արձանագրային որոշումը, որով ընդունված ռազմավարությունները խթան են հանդիսանալու բոլոր մարզերում մրցունակության բարձրացման համար` հիմք ընդունելով վերջիններիս ներքին պոտենցիալը, թույլ տալով առավել ընդարձակ ինտեգրումը ազգային ու միջազգային տնտեսությունների հետ, ինչպես նաև կապահովի տարածքներում համաչափության բարձր մակարդակ` հատուկ ուշադրություն դարձնելով ամենաթույլ զարգացած տարածքներին ու սահմանամերձ համայնքներին: 
Վերոնշյալ նպատակի իրականացման համար անհրաժեշտություն է առաջացել կազմել յուրաքանչյուր տարվա գործունեության ծրագիր, որում  մարզպետարանների հետ համատեղ կմշակվեն արդյունքային ցուցանիշներ, որոնց հիման վրա կիրականացվի մոնիտորինգ՝ համաձայն  ծրագրի:
2. Ընթացիկ իրավիճակը  և խնդիրները
Յուրաքանչյուր տարվա ռազմավարական նպատակներին և գերակայություններին հասնելու համար տարեկան գործունեության ծրագրով կիրականացվի պարբերական մոնիտորինգի և առաջընթացի գնահատում՝ մշակված արդյունքային ցուցանիշների հիման վրա։
3. Կարգավորման նպատակը և բնույթը
Ներկայացված արձանագրային որոշման նախագծով նախատեսվում է տարեկան գործունեության ծրագրով ապահովել ամրագրված միջոցառումների կատարումը սահմանված ժամկետում:
4. Նախագծի մշակման գործընթացում ներգրավված ինստիտուտները և անձինք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
5. Ակնկալվող արդյունքը
ՀՀ մարզերի 2017-2025թթ. զարգացման ռազմավարությունների արդյունքային ցուցանիշների մշակման արդյունքում ակնկալվում է ունենալ հստակ թիրախային կետեր և դիտարկել դրանց իրականացման ընթացքը՝ հիմք ընդունելով նախապես կազմավորված արդյունքային ցուցանիշները։



















Տ Ե Ղ Ե Կ Ա Ն Ք
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Հայաստանի Հանրապետության կառավարության արձանագրային որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության արձանագրային որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:








